
KHEUT NDUT HNEB NDUT HLAT

Niusxib niusmanl, blab hneb goud—
lot, mex ad gul oub leb hneb, ad gul oub
leb hlat, Denbdoub denblas, njettoub—njet—
yangl, ghobroub ghobgind yad yad zhaos
shod yinx nqib, Nex niul denbdoub ghad
nib jiddaot, nex jongt denblas ghad beut
jidnghueb | nax zhaos rad gheat khud
doub khud roub goud nhangs, ghad chut
gouddongb goudliot nax geud hmangt jaos

mongl chud,
Ghobxongb mex ad leb nex nbut ab

poub GhotJel nangd nex ras, Wul end
nex niul denbdoub zhaos hant nius kut
nend, nkhed ghans kib nib ghobqib, nzeb

nib ghobxed, doub jidnbanx blongl ad
leb zhutyib, lies geud hant nduthneb
nduthlat kheut jidnqib.

Ab poub Ghotlel ndangt janx ad
zhenb mil daot, mex yil beat bleib gul
gangb hend, oub zhangb blab qix ndoud,
geud mongl kheut nduthneb nduthlat,
Wul ad houd xand kheut ghaos jul ad gul

ad zhus, kheut dand ad zhus max sad-

gud , kieb kieb kheut det ad gut,
hmangt jaos jul , wul zhaos nzhangd
mongl , xib deat , wul jidnzhangd

lol, ad zhus nduthneb nduthlat nend
yeab zhangl zeix blous blous jul, jidtad
kheut jul ghob mis hneb deit nis nangb
nangd zhangl, ad poub GhotJel moxfal

jul,



Goud zheit ad hneb, ab poub Ghot-
Jel yeab mongl kheut, kheut dand hmangt
jaos, deit jex kheut det, wul jex nzhangd
mongl, beut nib ghobchad nduthneb ndut—
hlat goudlot zhol, nkhed nduthneb ndut-—
hlat nangbjib zhangl jilhol, Beut dand
dongt mongl dongt jil, wul nongd nghueb jul,
Nduthneb nduthlat zhangl liox jul , geud
wul jidndeat nib zhal zhal ndut dab
nzhongb , dangl wul jil lol ghad laot
jiddaot jul, ,

Zhaos geal nongb kit, ab poub Ghot-
Jel doub nib nduthneb nduthlat goud lot
ad sanb sanb,

Ab poub GhotlJel kheut det jul ad
gul ad zhus nduthneb nduthlat goud
zheit, blab hneb nax doul ad leb hneb,

ad leb hlat,denbdoub denblas bianb rut jul,
hund daot jul ngangxxod ngangxneb,
ngangxcend 'ngangxnongt, denbdoub nangd
nex jibhneb jangt shanb chud gouddongb

goudliot , jibhmangt jex lies rad gheat
khud doub khud roub mongl jul,

DENBXONGB WUS
SIDZIT NANGD GHOBGID

Xibngangx xibnius jidchat nib ad
nbanb bidgheul—bidrenx , dob ndut dob
hlod nangd ghobdex , mex ad leb khud
bleat, khud bleat goud nhangs nib mex

’

bleib ngongl rongx , qaobgut—qaobgueab,
njanglxid blongl lol gheab ghuoud dol
nbeat , blos ghobkad weab® | naob daot
denbxongb nangd bexsenb jiddaot zib-
zeab,

Mex ad hneb,bleib ngongl rongx deib-
ndangl nib nhangs rangl dol nex dabnbeat,
dat wus jid ndanb lo! ad ngongl sidzit, Wul
nkhed zead bleib ngongl rongx nangb nangd

kuib debxongb nex , kibtoub-kibyangl,.
doub blox shangt jidyad mongl beux , Ad
roul deb doub geud bleib ngongl rongx jid—
yad baos nhangs khud bleat mongl, jidmi:
jidgiant blongl lol naob sib jul . Deb—
xongb nex zead dabrongx zhaos jidyad
sheub jul , nangs jib nangd jidseub-jid
nkiand, Gheulgheul-ranglrangl nangd nex
seat gheat sidzit nib nangd ghobdex aob.
ndeud aob xangd.

Bleib ngongl rongx gies gies jidmead
nib baxzhuxbleat , ghans debxongb nex
nangb nangd jangx sidzit, kib nib ghob—
qib , nzeb nib ghobxed ., Mex ad ngongl
rongx ghueub rasgut-rasgueab, Wul nbanx,
Gangs wel bianb chud  ghobnqoub-
nex jiddoud wul sheub, Nangb nangd,

